
David Neo: Mansuh PSLE, DSA bukan
penyelesaian tekanan di sekolah

Tugas pemerintah beri keyakinan kepada ibu bapa utamakan perkembangan menyeluruh anak

Matlamat pemerintah bu-
kanlah untuk menghapuskan
segala persaingan, tekanan atau
kekecewaan dalam pendidikan,
kerana perkara itu tidak realis-
tik dan tidak mempersiapkan
anak-anak dengan baik untuk
menghadapi kehidupan.

Sebaliknya, pemerintah per-
lu memastikan persaingan ti-
dak menjadi begitu sengit se-
hingga mengetepikan usaha
memupuk sifat yang diperlukan
anak-anak untuk berkembang
dan berjaya dalam kehidupan.

Demikian ditekankan oleh
Menteri Kedua Pendidikan,
Encik David Neo, pada 29 Sep-
tember.

“Dalam bidang pendidikan,
kami mahu membina sistem
yang memberi keyakinan kepa-
da ibu bapa untuk kurangkan
tekanan dalam pencapaian dan
lebih mengutamakan perkem-
bangan anak secara menyelu-

ruh, dengan mengetahui baha-
wa pendekatan ini akan mem-
persiapkan anak mereka untuk
mencapai kejayaan dalam jang-
ka panjang...

“Oleh itu, matlamat kita bu-
kan untuk menghapuskan sega-
la persaingan, tekanan atau ke-
kecewaan dalam pendidikan.
Perkara itu tidak realistik dan
tidak akan mempersiapkan
anak kita dengan baik untuk
menghadapi kehidupan...

“Matlamat kita adalah me-
mastikan  persaingan  tidak
menjadi begitu keterlaluan dan
menguasai segala-galanya, se-
hingga mengetepikan usaha
memupuk sifat-sifat yang diper-
lukan anak kita untuk berkem-
bang maju,” ujar Encik Neo
yang juga Menteri Kebudaya-
an, Masyarakat dan Belia.

Beliau menambah bahawa
tugas pemerintah adalah mem-
beri keyakinan lebih besar ke-
pada ibu bapa untuk menguta-
makan perkembangan menye-
luruh anak-anak, dengan me-

nangani ciri-ciri sistem
pendidikan yang boleh menye-
babkan setiap pilihan dilihat se-
bagai sesuatu yang berisiko
tinggi.

Ketika berucap dalam Fo-
rum Institut Pengajian Dasar
(IPS) mengenai Ibu Bapa dan
Persekolahan di Persatuan Uni-
versiti Nasional Singapura
(NUSS) Kent Ridge Guild Ho-
use, Encik Neo berkata fasa se-
terusnya bagi Perbincangan
Pendidikan Kementerian Pen-
didikan (MOE) akan memberi
tumpuan kepada beberapa to-
pik.

Antara lain, tumpuan akan
diberikan kepada Peperiksaan
Tamat Sekolah Rendah (PS-
LE), Pengambilan Masuk ke
Sekolah  Secara  Langsung
(DSA), serta persoalan lebih
mendalam yang mendasari ke-
dedua skim itu—bagaimana un-
tuk memperkukuh sekolah da-
lam sistem pendidikan.

Perbincangan  Pendidikan
atau ‘Education Conversati-

ons’, yang bermula pada April
lalu, merupakan siri perbin-
cangan bersama warga Singa-
pura oleh MOE sebagai sebaha-
gian usaha lebih luas untuk me-
nyemak semula sistem pendi-
dikan dan mengekang
perlumbaan mengejar keputus-
an.

Di samping itu, Encik Neo
turut merujuk kepada beberapa
dapatan daripada tinjauan IPS,
termasuk saranan supaya PSLE
dan DSA diubah suaidan, atau,
dimansuhkan.

IPS mengeluarkan satu ker-
tas kajian pada 25 September
yang meneliti sikap ibu bapa di
Singapura terhadap pendidikan
anak mereka merentasi empat
bidang luas: sistem pendidikan,
pilihan persekolahan, tekanan
pendidikan serta tuisyen/pe-
ngayaan dan dasar pendidikan.

Menurut Encik Neo, lebih
lapan daripada 10 ibu bapa me-
lihat PSLE sebagai satu penca-
paian penting yang mengajar
anak-anak agar menetapkan

matlamat dan berusaha gigih.

Peratusan yang hampir sama
turut menganggap peperiksaan
nasional sebagai satu penilaian
yang adil serta persediaan un-
tuk ke sekolah menengah.

Namun, sebahagian besar
tekanan berpunca daripada
penggunaan keputusan PSLE
bagi penempatan ke sekolah
menengah.

Lantas, antara lain, ibu bapa
menyarankan agar PSLE di-
mansuhkan, ditangguhkan, di-
jadikan tidak wajib, atau diu-
bah julat markah.

IPS turut mendedahkan
pendapat serupa bagi skim
DSA.

Ia mendapati sebilangan ibu
bapa berpendapat skim itu per-
lu dikurang atau dimansuhkan,
atau diperluaskan supaya pela-
jardapat dinilai secara lebih me-
nyeluruh, atau tumpuan diberi-
kan pada pengiktirafan kebo-
lehan dan minat, berbanding
kemahiran yang boleh dilatih
secara intensif.

